
ნატო-რუსეთის თანამშრომლობა 1990 წლიდან დაიწყო. მომდევნო ორი ათწლეულის განმავლობაში ალიანსმა რუსეთს 
არაერთი პარტნიორული ინიციატივა და პრაქტიკული თანამშრომლობის უპრეცენდენტო შესაძლებლობა შესათავაზა. 
2014 წლის მარტში, უკრაინაში განხორციელებულ რუსეთის აგრესიაზე საპასუხოდ, ნატო-მ შეაჩერა რუსეთთან 
პრაქტიკული თანამშრომლობა, თუმცა პოლიტიკური დიალოგისა და სამხედრო კომუნიკაციის  საშუალებები კვლავ 
ხელმისაწვდომი დატოვა. აღნიშნული ბროშურა მოკლედ მიმოიხილავს ნატო-რუსეთის ურთიერთობის მნიშვნელოვან 
თარიღებსა და მოვლენებს.

2014-2015: პასუხი უკრაინის კრიზისზე

2014 წლის 2 მარტს უკრაინის მიმართ რუსეთის აგრესიაზე საპასუხოდ მოწვეული იქნა საგანგებო სხდომა, სადაც 
ჩრდილოატლანტიკური საბჭოს ყველა წევრი შეთანხმდა, რომ რუსეთის სამხედრო ქმედებები  „საერთაშორისო 
კანონის დარღვევაა და ეწინააღმდეგება როგორც ნატო-რუსეთის საბჭოს, ასევე პარტნიორობა მშვიდობისათვის 
პროგრამის პრინციპებს“. ამასთან ერთად, 2014 წლის 5 მარტს შედგა ნატო-რუსეთის საბჭო, სადაც დღის წესრიგში 
დადგა უკრაინის კრიზისის განხილვა. მიუხედავად ამ მცდელობებისა, რუსეთი კვლავ განაგრძობდა აგრესიის 
ესკალაციას უკრაინაში, რომლის საპასუხოდ, 2014 წლის აპრილში, ნატო-ს საგარეო საქმეთა მინისტრებმა 
მიიღეს გადაწყვეტილება, შეეწყვიტათ ყველანაირი სამოქალაქო და სამხედრო თანამშრომლობა რუსეთთან.  
ამის მიუხედავად, მოხერხდა პოლიტიკური დიალოგისა და სამხედრო კომუნიკაციის საშუალებების შენარჩუნება. ნატო-
რუსეთის თანამშრომლობა ახლაც შეჩერებულია, რადგან რუსეთი განაგრძობს უკრაინაში დესტაბილიზაციის გაღვივებას, 
აწვდის რა იარაღსა და საბრძოლო მარაგებს  სეპარატისტულ ძალებს და უზრუნველყოფს მათ მართვასა და კონტროლს. 

2015 წლის 8 ოქტომბერს ნატო-ს თავდაცვის მინისტერიალზე განხილვის საგანი გახდა რუსეთის ჩართულობა   
სირიის მოვლენებში. მინისტერიალზე გენერალურმა მდივანმა იენს სტოლტენბერგმა რუსეთს მოუწოდა,  კონსტრუქციული 
როლი შეასრულოს ისლამისტურ სახელმწიფოსთან ბრძოლაში. 

2010-2014: თანამშრომლობის ახალი ეტაპისკენ სწრაფვა

2010 წლის ნოემბერში ლისაბონის სამიტის ფარგლებში გაიმართა ნატო-რუსეთის საბჭოს შეხვედრა, რომლის დროსაც 
ალიანსის ლიდერები და პრეზიდენტი დიმიტრი მედვედევი შეთანხმდნენ, დაეწყოთ „ თანამშრომლობის ახალი ეტაპი 
ნამდვილი სტრატეგიული პარტნიორობისათვის“, დამფუძნებელი ქარტიის და ნატო-რუსეთის რომის დეკლარაციის  
პრინციპებისა და მიზნების გათვალისწინებით. 

ალიანსმა, თავის მხრივ, შეასრულა თანამშრომლობის ფარგლებში ნაკისრი ვალდებულებები და მიიწვია რუსეთი 
სარაკეტო თავდაცვის სისტემების დაკავშირების შესაძლებლობების შესასწავლად. ნატო და რუსეთი ასევე შეთანხმდნენ, 
გაეძლიერებინათ თანამშრომლობა ტერორიზმისა და მეკობრეობის წინააღმდეგ.

მომდევნო წლებში ნატო და რუსეთი ერთობლივად მუშაობდნენ ავღანეთის ჯარის ვერტმფრენთა ფლოტის 
მხარდასაჭერად, ჩაატარეს მეკობრეობის წინააღმდეგ მიმართული და წყალქვეშა გემებით სამაშველო 
ოპერაციების ერთობლივი წვრთნები, გაანადგურეს მოძველებული საბრძოლო მასალები რუსეთში, განიხილეს,  
სირიაში ქიმიური იარაღის განადგურების მიზნით, 2013 წელს და 2014 წლის დასაწყისისთვის ერთობლივი სამხედრო 
მისიის შესაძლებლობა.

2008: საქართველოს კრიზისი

ნატო-ს შეფასებით, რუსეთის სამხედრო ქმედებები საქართველოში „არაპროპორციული და მშვიდობის  
დამცველის როლისთვის შეუსაბამო იყო, ეწინააღმეგებოდა კონფლიქტის მშვიდობიანი გზით მოგვარების  
იმ პრინციპებს, რაც  გაცხადებულია ჰელსინკის საბოლოო აქტში, ნატო-რუსეთის დამფუძნებელ აქტსა და  
რომის დეკლარაციაში“.  2009 წლის 4 აპრილს სტრასბურგსა და კელნში გამართულ სამიტებზე ალიანსის  
ლიდერებმა განაცხადეს საქართველოს საკითხზე რუსეთთან შეუთანხმებლობის შესახებ, თუმცა გადაწყვიტეს, 
პრაქტიკული და პოლიტიკური თანამშრომლობა რუსეთთან არ შეეწყვიტათ. მათ გამოთქვეს მზადყოფნა,  
უფრო ეფექტური გაეხადათ ერთობლივი თანამშრომლობა ნატო-რუსეთის საბჭოს ფარგლებში.

ნატო-რუსეთის ურთიერთობები: მოკლე მიმოხილვა

 ჩრდილო ატლანტიკური ხელშეკრულების ორგანიზაცია

მედია-საინფორმაციო ფურცელი

დეკემბერი 2015

არაოფიციალური თარგმანი

1997: The NATO-Russia Founding Act 
On 27 May 1997, NATO leaders and President Boris Yeltsin signed the Founding Act (text here), expressing their determination to 
“build together a lasting and inclusive peace in the Euro-Atlantic area on the principles of democracy and cooperative security.” 

The Act established the goal of cooperation in areas such as peacekeeping, arms control, counter-terrorism, counter-narcotics and 
theatre missile defence.

In the Founding Act, NATO and Russia agreed to base their cooperation on the principles of human rights and civil liberties; 
refraining from the threat or use of force against each other or any other state; respect for the sovereignty, independence and 
territorial integrity of all states and their inherent right to choose the means to ensure their own security; prevention of conflicts and 
dispute settlement by peaceful means. 

1994: The Partnership for Peace
In June 1994, Russia became the first country to join NATO’s Partnership for Peace (PfP), a 
programme of practical bilateral cooperation between NATO and partner countries.

The Brussels Summit Declaration (here) defined the goals of PfP as expanding and intensifying 
political and military cooperation in Europe, increasing stability, diminishing threats to peace 
and building strengthened relationships by “promoting the spirit of practical cooperation and 
commitment to democratic principles that underpin our Alliance.”

1990 London Summit: “No longer adversaries” 
On 5-6 July 1990, the NATO Summit in London proposed to the countries of the then Warsaw 
Pact a joint declaration (here) stating that: 

“We are no longer adversaries and reaffirm our intention to refrain from the threat or use of force against the territorial integrity or political 
independence of any state.”

In this spirit, the Alliance invited President Mikheil Gorbachev and representatives of Central and Eastern European countries to 
address the North Atlantic Council. 

The London Declaration emphasised the need to conclude arms control agreements and reduce reliance on nuclear weapons 
following the full withdrawal of Soviet forces from Central and Eastern European states. The Declaration stated NATO’s 
determination to begin a major transformation and work with all the countries of Europe to create enduring peace on the continent. 

 ჩრდილოატლანტიკური ხელშეკრულების ორგანიზაცია

მედია-საინფორმაციო ფურცელი

2002-2008: თანამშრომლობა ნატო-რუსეთის საბჭოს ფორმატში

2002 წლის 28 მაისს ქ. რომში ნატო-ს ლიდერებმა და რუსეთის პრეზიდენტმა ვლადიმერ პუტინმა ხელი 
მოაწერეს დეკლარაციას, სახელწოდებით „ნატო-რუსეთის ურთიერთობები: თანამშრომლობის ახალი 
ხარისხი“, რომლის საფუძველზეც დაარსდა ნატო-რუსეთის საბჭო,  როგორც თანასწორუფლებიანი წევრებისგან 
შემდგარი და კონსესუსზე დაფუძნებული ერთეული.  რუსეთი იყო ნატო-ს ერთადერთი პარტნიორი, რომელსაც 
ასეთი პრივილეგირებული პარტნიორობა შესთავაზეს. ნატო-მ და რუსეთმა განაცხადეს, რომ ეს იყო მათი 
ურთიერთობების ახალი ფურცელი, რომელიც უფრო აქტიურს გახდიდა საერთო ინტერესის სფეროებში ერთობლივი 
მუშაობის შესაძლებლობებს და გააძლიერებდა საერთო საფრთხეებისა და რისკების დაძლევის ალბათობას“.  
ნატო-რუსეთის საბჭომ უფრო ინტენსიური გახადა თანამშრომლობა მთელ რიგ სფეროებში, როგორიცაა  
კონტრ-ტერორიზმი, კრიზისების მართვა, შეიარაღების კონტროლი და საბრძოლო მოქმედებების თეატრის 
სარაკეტო თავდაცვა. ამგვარი თანამშრომლობა მიზნად ისახავდა საერთაშორისო უსაფრთხოების უზრუნ- 
 ველყოფის ძალების (ISAF) მისიის მხარდაჭერას ავღანეთში. თანამშრომლობა ასევე ითვალისწინებდა რუსეთის მხრიდან 
ISAF-ისთვის სატრანზიტო გზების უზრუნველყოფას, პოლიციისა და საბაჟო მოხელეების სწავლებებს ნარკოტიკებთან 
ბრძოლის საკითხებში და ავღანეთის ჯარის ვერტმფრენთა ფლოტის მხარდაჭერას.

1997: ნატო-რუსეთის თანამშრომლობის დამფუძნებელი აქტი

1997 წლის 27 მაისს ნატო-ს ლიდერებმა და რუსეთის პრეზიდენტმა ბორის ელცინმა ხელი მოაწერეს დამფუძნებელ 
აქტს, რითიც დაადასტურეს თავიანთი გადაწყვეტილება „ევრო-ატლანტიკურ სივრცეში ერთად შეექმნათ 
ხანგრძლივი და ინკლუზიური მშვიდობა დემოკრატიისა და თანამშრომლობითი უსაფრთხოების პრინციპების 
გათვალისწინებით“. ხსენებული აქტით საფუძველი ჩაეყარა თანამშრომლობის ისეთ სფეროებს, როგორიცაა 
მშვიდობის დაცვა, შეიარაღების კონტროლი, ნარკოტიკებთან და ტერორიზმთან ბრძოლა და საბრძოლო მოქმედებების 
თეატრის სარაკეტო თავდაცვა. დამფუძნებელ აქტში ნატო და რუსეთი შეთანხმდნენ, რომ მათი თანამშრომლობის  
დასაყრდენი იქნებოდა ისეთი ფასეულობები, როგორიცა ადამიანის უფლებების და სამოქალაქო თავისუფლების 
პრინციპები, მუქარისაგან თავშეკავება, ერთმანეთის ან რომელიმე სხვა სახელმწიფოს მიმართ ძალის  
გამოუყენებლობა; სხვა ქვეყნის სუვერენიტეტის, დამოუკიდებლობის, ტერიტორიული მთლიანობისა და მათი 
მემკვიდრული უფლებების პატივისცემა; თავისუფალი არჩევანის შესაძლებლობა საკუთარი უსაფრთხოების 
უზრუნველსაყოფად; მშვიდობიანი გზებით კონფლიქტების თავიდან აცილება და უთანხმოებების მოგვარება. 

1994: „პარტნიორობა მშვიდობისათვის“ პროგრამა

1994 წლის ივნისში რუსეთი გახდა პირველი ქვეყანა, რომელიც შეუერთდა ნატო-ს 
„პარტნიორობა მშვიდობისათვის“ (PfP) პროგრამას. PfP წარმოადგენს ორმხრივი 
პრაქტიკული თანამშრომლობის ფორმატს ნატოსა და პარტნიორ ქვეყნებს 
შორის. ბრიუსელის სამიტის დეკლარაციაში განსაზღვრულია „პარტნიორობა 
მშვიდობისათვის“ პროგრამის  მიზნები, რომელიც ემსახურება ევროპაში  
პოლიტიკური და სამხედრო თანამშრომლობის გაფართოებასა და გაძლიერებას, 
სტაბილურობის გაზრდას, მშვიდობისათვის საფრთხის შემცირებას და მჭიდრო 
ურთიერთობების დამყარებას, რისი მიღწევაც შესაძლებელია „პრაქტიკული 
თანამშრომლობის ხელშეწყობითა და იმ დემოკრატიული პრინციპების  
ერთგულებით,  რომლებსაც  ეყრდნობა თავად ალიანსი.“

1990: ლონდონის სამიტი: „აღარ ვართ მოწინააღმდეგეები“

1990 წლის 5-6 ივლისს, ლონდონში გამართულ სამიტზე, მაშინდელი ვარშავის პაქტის ქვეყნებს შესთავაზეს ერთობლივი 
დეკლარაცია, რომელიც აცხადებდა: „ჩვენ აღარ ვართ მოწინააღმდეგეები და ვადასტურებთ ჩვენს სურვილს, თავი 
შევიკავოთ ნებისმიერი ქვეყნის ტერიტორიული მთლიანობისა და პოლიტიკური დამოუკიდებლობის წინააღმდეგ 
მუქარისა და ძალის გამოყენებისგან. სწორედ ასეთი განწყობით მიიწვია ალიანსმა პრეზიდენტი მიხეილ გორბაჩოვი და 
ცენტრალური და აღმოსავლეთ ევროპის ქვეყნების წარმომადგენლები ჩრდილო-ატლანტიკურ საბჭოში გამოსასვლელად. 
ლონდონის დეკლარაცია ხაზგასმით აღნიშნავდა შეიარაღების კონტროლზე შეთანხმების დადების საჭიროებას და 
ბირთვულ იარაღზე დამოკიდებულების შემცირებას, რასაც უნდა მოჰყოლოდა საბჭოთა ძალების გაყვანა ცენტრალური 
და აღმოსავლეთ ევროპის ქვეყნებიდან. დეკლარაციაში ასევე გაჟღერდა ნატო-ს მისწრაფება, დაეწყო მნიშვნელოვანი 
ტრანსფორმაცია და ეთანამშრომლა ევროპის ყველა ქვეყანასთან კონტინენტზე მტკიცე და ხანგრძლივი მშვიდობის 
დასამყარებლად. 

